
BAKI – 2012
1. Ümumi müddəalar

1.1. Magistratura səviyyəsinin 060802 - Bədən tərbiyəsi və idman ixtisası üzrə Təhsil Proqramı «Təh​sil haq​qın​da» Azərbaycan Respublikası Qanununa, Azərbaycan Res​pub​li​ka​sı Na​zir​lər Kabinetinin müvafiq qərarları ilə təsdiq olunmuş «Ali təh​sil pillə​si​nin döv​lət standartı və proqramı", «Magistratura təhsilinin məz​mu​nu, təş​ki​li və «ma​gistr» dərəcələrinin verilməsi Qaydaları»nın tələblərinə, «Ali təh​silin ma​gistratura səviyyəsi üzrə ixtisasların (ixtisaslaşmaların)  Təs​​nifa​tı»na və digər qanunvericilik aktlarına uy​ğun hazırlanmışdır.

1.2. Tabeliyindən, mülkiyyət növündən və təşkilati-hüquqi formasından asılı olmayaraq Azərbaycan Respublikasında fəaliyyət göstərən ali təhsil müəssisələri 060802 - Bədən tərbiyəsi və idman ixtisası üzrə magistr hazırlığını bu Təhsil Proqramı ilə həyata keçirir.
1.3. Strukturda istifadə olunan işarələr:


ÜK – ümummədəni kompetensiyalar


PK – peşə kompetensiyaları

2. 060802 – Bədən tərbiyəsi və idman ixtisasının xarakteristikası

2.1. Təhsil Proqramının mənimsənilməsinin normativ müddəti və məzunlara verilən elmi-ixtisas dərəcəsi:

	İxtisasın şifri və adı
	Verilən elmi-ixtisas dərəcəsi
	Əyani forma üzrə təhsil müddəti
	Kreditlərin sayı

	060802 – Bədən tərbiyəsi və idman
İxtisaslaşmalar:

- Fiziki tərbiyə nəzəriyyəsi və metodikası

- İdman məşqinin nəzəriyyəsi və metodikası

- Bədən tərbiyəsi və idmanda tibbi-bioloji təminat və reabilitasiya
	Magistr
	2 il (qiyabi forma üz​rə təhsil müddəti 6 ay artıqdır)
	120


3. Məzunun ixtisas xarakteristikası və

kompetensiyası

3.1. Magistrin ixtisas xarakteristikası

Magistr nəzəri prinsip və tədqiqat metodları haqqında ümumi təsvirə və geniş biliyə malik olmalı, peşə hazırlığı tələb edən elmi-tədqiqat işi aparmağa və pedaqoji fəaliyyətə hazır olmalı, peşəkar fəaliyyəti çərçivəsində gözlənilməz və mürəkkəb məsələləri həll etməyi bacarmalıdır.

3.2. Proqramın mənimsənilməsi nəticəsində məzunun kompetensiyasına qoyulan tələblər.

3.2.1. Məzun aşağıdakı ümummədəni kompetensiyalara (ÜK) yiyələnməlidir:
· etnik, sosial, dini  tolerantlıq (ÜK-1);

· cəmiyyətdə öz davranışını və fəaliyyətini hüquqi, etik və ümumibəşəri tələblərə müvafiq qura bilmək (ÜK-2);
· öz fəaliyyətini planlaşdırmaq, həyata keçirtmək və təhlil edə bilmək (ÜK-3);
· müxtəlif kollektivdə işləmək, qərarların qəbulu zamanı kollegiyalıq (ÜK-4);

· fəaliyyət sahəsi üzrə ölkə, qitə, dünya mütəxəssisləri ilə əməkdaşlıq (ÜK-5); 
· peşə fəaliyyəti sahəsinə dair ideyaların, layihələrin hazırlanması, müzakirəsi və mübadiləsi bacarıqları (ÜK-6); 



 

· gənclərin sağlam həyat tərzinin və harmonik inkişafının təbliği (ÜK-7);

· idman yarışlarında ədalətlilik, humanizm prinsiplərinin tətbiqi istiqamətində fəaliyyət (ÜK-8);
· ölkədə və dünyada Olimpiya hərəkatının genişləndirilməsi istiqamətində əməkdaşlıq (ÜK-9);
· Azərbaycan xalqının milli, mənəvi, mədəni dəyərlərinin təbliği (ÜK-10).
3.2.2. Məzun aşağıdakı peşə kompetensiyalarına (PK) yiyələnməlidir:

· bədən tərbiyəsi, idman və reabilitasiya üzrə aktual tədqiqat problemlərini aşkar etmək bacarığı (PK-1);







· tədqiqat problemlərinin həlli üsullarını, vasitələrini, metodlarını müəyyənləşdirmək bacarığı (PK-2);


· müasir informasiya texnologiyalarından istifadə etməklə problemə mütəxəssis baxışlarını öyrənmək və sistemləşdirmək bacarığı (PK-3);
· tədqiqat göstəricilərini əldə etmək, onları təsnif etmək, təhlilini aparmaq, nəticələr müəyyən etmək və tövsiyələr hazırlamaq bacarığı (PK-4);

· tədqiqat nəticələrinin təcrübəyə tətbiqinin səmərəliliyini yoxlamaq bacarığı (PK-5); 
· əldə olunmuş tədqiqat nəticələrini təqdim etmək, onların müzakirə və diskussiyalarını aparmaq bacarığı (PK-6); 


Pedaqoji fəaliyyət üzrə: 





· “İdman məşqinin nəzəriyyəsi və metodikası”, “Fiziki tərbiyənin nəzəriyyəsi və metodikası”, “Bədən tərbiyəsi və idmanda tibbi-bioloji təminat və reabilitasiya”  ixtisaslaşmaları üzrə tədris prosesində müasir pedaqoji üsul və metodlardan istifadə bacarığı (PK-7); 

 

· fəaliyyətini müasir tələblər səviyyəsində planlaşdırmaq, reallaşdırmaq və icrasının gedişini təhlil etmək bacarığı (PK-8);




· şagird və məşq kontingenti ilə ünsiyyət qurmaq və onu inkişaf etdirmək bacarığı (PK-9);










· yaranmış şəraitdə müvafiq pedaqoji, psixoloji metodları seçmək və istifadə etmək bacarığı (PK-10);









· idmançıların yarışqabağı və yarış fəaliyyətinin tənzimləməsinin farmakoloji, psixoloji və autotreninq metodlarından istifadə bacarığı (PK-11);



· fiziki, funksional qüsurları olan insanların cəmiyyətə psixoloji inteqrasiyasını həyata keçirmək bacarığı (PK-12); 






· idman məşqinin nəzəriyyəsi və metodikasını ali təhsil müəssisələrində tədris etmək bacarığı (PK-13);
· fiziki tərbiyənin nəzəriyyəsi və metodikasını ali təhsil müəssisəsində tədris etmək bacarığı (PK-14);









· bədən tərbiyəsi və idmanda tibbi-bioloji təminat və reabilitasiyanın nəzəriyyəsi və metodikasını ali məktəbdə tədris etmək bacarığı (PK-15);
Məşq texnologiyası üzrə: 





· yüksək dərəcəli idmançılarla aparılan məşğələləri planlaşdırmaq, keçirmək bacarığı (PK-16);










· əsas startlara hazırlıq prosesini qurmaq, ona nəzarət etmək və reallaşdırmaq bacarığı (PK-17);










· ixtisaslaşma növündə yüksək dərəcəli idmançılarda müasir məşq texnologiyalarına yiyələnmək bacarığı (PK-18);
· ixtisas növündə yüksək dərəcəli idmançılarda hazırlıq növlərinin makro, mezo, mikro məşq silsilələri üzrə planlaşdırmaq və reallaşdırmaq üzərində nəzarəti həyata keçirmək bacarığı (PK-19);








· ixtisaslaşma növündə yüksək dərəcəli idmançıların əsas starta hazırlaşması texnologiyasından istifadə bacarığı (PK-20);






· müxtəlif yaşlı şagirdlərlə fiziki tərbiyə məşğələlərinin təşkili və keçirilməsi bacarığı (PK-21);










· ümumtəhsil məktəblərində fiziki tərbiyənin planlaşdırılması və nəticələrin qiymətləndirilməsi bacarığı (PK-22);






· fiziki və funksional çatışmamazlıqları olan insanlarla məşğələlər zamanı müvafiq hərəkət, avadanlıq, farmakoloji vasitələri seçmək bacarığı (PK-23);
· bərpa və reabilitasiya vasitələrindən səmərəli istifadə bacarığı (PK-24);
· məşq prosesinin farmakoloji təminatını həyata keçirmək bacarığı (PK-25);
· yüksək dərəcəli idmançıların hazırlığı üzərində monitorinqin keçirilməsi bacarığı (PK-26) ;



Təşkilati-idarəetmə fəaliyyəti üzrə: 





· tədqiqatda iştirak edəcək kontingentlə işin planlaşdırılması, təşkili bacarığı (PK-27); 












· ixtisaslaşma növündə müxtəlif miqyaslı yarışların hüquqi sənədlərini hazırlamaq, təşkil etmək və keçirmək bacarığı (PK-28);




· idman klubları, cəmiyyətlərə və birliklərin işinin planlaşdırılması, heyyətinin komplektləşdirilməsi və idarə edilməsi bacarığı (PK-29);




· idman yarışlarının, kütləvi tədbirlərin keçirilməsinə dair müqavilələrin bağlanması və reallaşdırılması bacarığı (PK-30);





· peşə fəaliyyəti sahəsinə mütərəqqi texnologiya və fəal təlim metodlarını tətbiq etmək bacarığı (PK-31);









· ümumtəhsil məktəblərində ixtisaslaşma növü üzrə bölmələrin işinin təşkili bacarığı (PK-32);






· müstəqil idman klublarının, bölmələrinin yaradılması və fəaliyyətinin təşkili bacarıqları (PK-33);
· seminar, mühazirə, konfrans, diskussiyaların təşkili bacarığı (PK-34);
· müvafiq fəaliyyət və metodları təklif etmək və planlaşdırmağa, onların qısa və uzunmüddətli nəticələrini təhlil etməyə (PK-35);

· fəaliyyət və ya təhsil sahəsi ilə bağlı problemləri yaradıcı şəkildə müəyyənləşdirmək və ortaya qoya bilməyə, konkret vaxt çərçivəsində və məhdud informasiya şəraitində onları həll edə bilməyə (PK-36);

· fəaliyyət və təhsil sahəsi ilə bağlı problemlərin həlli zamanı müvafiq texnologiya və metodları seçmək və onlardan istifadə edə bilməyə, həmçinin potensial nəticələri müəyyənləşdirmək və/və ya qiymətləndirə bilməyə 
(PK-37);

· fəaliyyət və təhsil sahəsi ilə bağlı problemlərin həlli zamanı şəxsi davranışlarını tənqidi şəkildə qiymətləndirməyə (PK-38);

· fəaliyyət və təhsil sahəsi ilə bağlı problemləri Azərbaycan və bir xarici dildə şifahi və yazılı olaraq təqdim etmək və əsaslandırmağa, həmçinin mütəxəssis və qeyri-mütəxəssislərlə birgə müvafiq müzakirələrdə iştirak edə bilməyə 
(PK-39);

· innovativ yanaşma tələb edən mürəkkəb və gözlənilməz şəraitlərdə müstəqil şəkildə fəaliyyət göstərməyə (PK-40);

· təşkilat və ya qrupların strateji fəaliyyəti ilə bağlı məsuliyyət daşımağa 
(PK-41);

· mürəkkəb şəraitlərdə etik qaydalara uyğun şəkildə davrana bilməyə, şəxsi davranışların etik aspektləri, imkanları, məhdudiyyət və sosial rolunu anlamağa, fəaliyyət və təhsil sahəsi ilə bağlı məsələlərdə əsaslandırılmış qiymətləndirmə aparmağa (PK-42);

· davamlı təlim və peşəkar inkişafla bağlı şəxsi və digərlərinin ehtiyaclarını qiymətləndirməyə, həmçinin müstəqil təhsil üçün zəruri olan səmərəli metodlardan istifadə edə bilməyə (PK-43).
4. Peşə fəaliyyəti üzrə hazırlıq səviyyəsinə və təhsilin

məzmununa qoyulan minimum tələblər

4.1. Peşə fəaliyyətinin xarakteristikası
4.1.1. 060802 - Bədən tərbiyəsi və idman ix​tisası üzrə magistrlərin peşə fəaliyyətinin əsas istiqamətləri:
- elmi-tədqiqat;

- pedaqoji;

- istehsalat-texnoloji;

- təşkilati-inzibatçılıq və s.

4.1.2. Hazırlıq səviyyəsinə qoyulan tələblər:

Elmi-tədqiqat sahəsi üzrə:

· Elmi-tədqiqat işinin yerinə yetirilməsi zəruriliyini əsaslandırmaq;

· Elmi-tədqiqat işinin icra planını və strukturunu tərtib etmək;

· tədqiqat istiqamətinə mütəxəssis baxışlarını sistemləşdirmək, nəticələr müəyyən etmək;

· tədqiqatın probleminə, məqsədinə müvafiq olaraq tədqiqat obyekti və kontingentini seçmək;

· tədqiqat nəticələrini təsnif etmək, onlara istinad edərək öyrənilən proseslərə təsir imkanları olan amilləri, onların xüsusi çəkisini müəyyənləşdirmək;

· tədqiqat göstəricilərinin şərhini (interpretasiyasını) vermək, onların təcrübə ilə əlaqəsini göstərmək;

· tədqiq olunan obyektdə proseslərin baş verməsi qanunauyğunluqlarını müəyyən etmək;

· tədqiq olunan problemin həllinə dair tövsiyələr hazırlamaq və onların səmərəliliyini təcrübədə  yoxlamaq;

· tədqiqat  nəticələri  əsasında məruzələr hazırlamaq və çıxışlar etmək;

· tədqiqat nəticələrini dissertasiya, referat, avtoreferat formasında hazırlamaq.

Pedaqoji sahə üzrə: 

· müasir metod və üsullardan istifadə etməklə müxtəlif yaşlı şagird kontingenti ilə fiziki tərbiyənin tədrisini qurmaq;

· müxtəlif hazırlıq qruplarında məşğul olan idmançıların məşq prosesini idarə etmək;

· ixtisaslaşma növünü təhsil müəssisələrində, ixtisasartırma kurslarında, seminarlarda tədris etmək;

· şagird, idmançı kontingenti ilə məşğələlər zamanı kollektiv ünsiyyət və əməkdaşlıq qurmaq;

· psixoloji diaqnostika metodlarından istifadə etməklə şagird və idmançılarla münasibətdə fərdi yanaşma üsulu, psixoloji dayanıqlılıq vasitələri seçmək;

· fiziki, funksional, psixoloji problemləri olan insanları fiziki tərbiyə və idman məşğələlərinə cəlb etməklə, onların cəmiyyətə inteqrasiyasını həyata keçirmək;

· harmonik inkişaf, hərəki fəaliyyət mədəniyyətini, sağlam həyat tərzini şəxsi nümunəsi ilə təbliğ etmək. 

İstehsal-texnoloji sahə üzrə: 

· müxtəlif yaş qruplarına aid olan şagirdlərin fiziki tərbiyəsini planlaşdırmaq, tədris edir və qiymətləndirmək;

· şagirdlərin və müxtəlif hazırlıq qrupuna aid olan idmançıların fiziki, funksional, hərəki  hazırlıq səviyyələrinin  diaqnostikasını keçirmək;

· ixtisaslaşma növündə yüksək dərəcəli idmançıların hazırlığını həyata keçirmək;

· böyük həcmli və intensiv fiziki yük zamanı bərpa (hərəki, farmakoloji və s.)  vasitələrindən istifadə etmək;

· bir neçə saat fərqi olan saat qurşağında təlim-məşq və yarış zamanı idmançı orqanizminin adaptasiyası üçün zəruri vasitə və metodlardan istifadə etmək;

· reabilitasiya olunmağa ehtiyacı olan insanlar üçün müasir və adekvat vasitələr, metodlar tətbiq etmək. 

Təşkilati-idarəetmə fəaliyyət sahəsi üzrə: 

· tədqiqat kontingenti ilə işi planlaşdır və yerinə yetirmək;

· peşə fəaliyyəti sahəsində planlaşdırılan fəaliyyətin hüquqi sənədlərini hazırlamaq;

· bədən tərbiyəsi və idman, tibbi-təminat və reabilitasiya təşkilatlarını komplektləşdirir və işini idarə etmək;

· cəmiyyət, təşkilat və birliklərin işinin təşkili və idarə edilməsində müasir idarəetmə metodlarını tətbiq etmək;

· müzakirə, diskussiya və konfransları təşkil etmək və keçirmək.

4.2. Təhsilin məzmununa qoyulan minimum tələblər.
□ İxtisas üzrə fənn bölümləri, fənlərin kreditləri, onların mənimsənilməsi​nin nəticələri (bilik, bacarıq və vərdişlər baxımından) və qazanılması nəzər​də tutulan kompetensiyaların kodları.
	Fənn bölümünün kodu
	Fənn bölümləri, onların mənimsənilməsinin nəticələri (bilik, bacarıq vərdişlər baxımından)
	Fənn bölümləri üzrə kreditlərin sayı
	Fənnin kodu və adı
	Fənn üzrə kreditlərin sayı
	Qazanılması nəzərdə tutulan kompetensiyaların kodları

	Təhsil hissəsi

	MHF – B00
	Humanitar fənlər bölümü

Bu bölümə daxil olan fənlərin öyrənilməsi nə​ticəsində magistr
bilməlidir:

xarici dildə elmi-metodik mənbələrdə olan məşqin, tədrisin, tibbi-təminat və reabilitasiyanın metodikasına aid olan məlumatları, ondan istifadəni, mübadiləni; 

- ictimai, sosial həyat, dini və hüquq sahəsində informasiya əldə etməyi;

- bədən tərbiyəsi və idman sahəsində fəaliyyət, əməkdaşlıq və təbliğat işinin qurulmasına dair məlumatların əldə edilməsi və mübadiləsini;

ali məktəb pedaqogikası üzrə: Azərbaycanda ali təhsil sistemini, ali məktəbin, tələbə və müəllimlərin vəzifələrini, ali təhsil müəssisəsində təlim prosesi və təhsilin məzmununu, didaktika və onun müasir problemlərini, mühazirə və ona verilən müasir tələbləri, tərbiyə və özünütərbiyə, rəhbərlik və idarəetmə məsələlərini, elmi-tədqiqat (müəllim və tələbə) işinin metodikasını;

- psixologiya üzrə yüksək dərəcəli idmançılarla məşğələlərin təşkili zamanı psixoloji diaqnostika metodlarından istifadəni, yüksək dərəcəli idmançıların yarış fəaliyyətinin diaqnostikasını, psixoloji dayanıqlılığın təmin olunmasının üsul və metodların; psixoloji tədqiqat metodlarını və onlardan istifadə qaydalarını. 

bacarmalıdır:

- xarici dillər üzrə məşqin və tədrisin metodikasına aid xarici dillərdə olan elmi-metodiki mənbələr haqqında məlumatla tanış olmağı, onları müqayisə etməyi, onlar haqqında məlumat hazırlamağı, müxtəlif miqyaslı beynəlxalq yarışlarda ünsiyyət qurmağı, yaranmış vəziyyəti izah etməyi, öz fikrini əsaslandırmağı; 
- ali məktəb pedaqogikası üzrə ixtisaslaşma növünün tədrisini, məşqin təşkilinin pedaqoji əsaslarına dair mühazirələr oxumağı, seminarlar təşkil etməyi və aparmağı, pedaqoji müşahidə, eksperiment, təhlil, müqayisə etməyi;  

- psixologiya üzrə yüksək dərəcəli idmançıların yarış fəaliyyətinin diaqnostikasını aparmağı, psixoloji dayanıqlılığın təmin olunmasının müxtəlif vasitə və metodlarından istifadə etməyi.

	MİF – B00
	İxtisas (ixtisaslaşma) fənləri bölümü

bilməlidir:

Bu bölümə daxil olan fənlərin öyrənilməsi nəticəsində magistr bilməlidir:

· ixtisaslaşma sahəsində tədris metodikası, məşq texnologiyası, tibbi təminat və reabilitasiya, dopinq və dopinq nəzarəti üzrə problemləri; 

· ixtisaslaşma sahəsində hərəkətin strukturu, onun təhlili, təkmilləşdirilməsi metodları və üsullarını;

· ixtisaslaşma növü üzrə idman formasının əldə olunması, saxlanılması ilə əlaqəli problemləri; 

· müxtəlif miqyaslı beynəlxalq yarışlarda iştirak və hüquqi məsələlərlə əlaqəli problemləri;

· seçilmiş idman növündə məşq metodlarının inkişafı tarixini, metodların müqayisəli təhlilini, təkmilləşdirilməsi imkanlarını;

·  məşğul olanların fiziki, funksional, hərəki parametrlərinin model göstəricilərini;

· fiziki hazırlığın, məşq yükünün metroloji göstəricilərini, onların müqayisəli təhlilini, seçmənin və metroloji parametrlərin və onların riyazi statistik emalını; 

· hərəki qabiliyyətlərin və idman nəticələrinin proqnozlarını; 

· seçilmiş idman növündə yüksək dərəcəli idmançıların hazırlıq növlərinin elmi, metodiki və təşkili əsaslarını;

· seçilmiş idman növündə yüksək dərəcəli idmançıların hazırlıq sistemində hazırlıq növlərinin xüsusi çəkisi, onların inkişafı metodları, strukturu, planlaşdırılmasını;

· yüksək dərəcəli idmançıların hazırlıq sistemində məşqlənmə effektinin hərəki qabiliyyətlər və hərəki vərdişlər üzrə “köçürülməsinin” metod və üsullarını;

· müxtəlif hazırlıq qruplarında məşq prosesinin idarə olunmasının elmi, metodiki əsaslarını.

bacarmalıdır:

· ixtisaslaşma sahəsində mövcud problemlər haqqında məlumat verməyi və onların həlli üçün zəruri metod və üsulları tətbiq etməyi;

· ixtisaslaşma növündə hərəkətin icra strukturunu təhlil etməyi, onun təkmilləşdirilməsi üçün zəruri vasitələrdən və metodlardan istifadə etməyi;

· ixtisaslaşma növündə idman formasının əldə olunması prosesini idarə etməyi; 

· ixtisaslaşma növündə hazırlıq növlərini sistemli, qanunauyğun ardıcıllıqla inkişaf etdirməyi;

· ixtisaslaşma növündə məşqlənmə effektini təmin etməyi, onun uğurlu köçürülməsini həyata keçirməyi;

-   yüksək dərəcəli idmançıların hazırlığı 
    üzərində monitorinq aparmağı.

	MET – B00
	Elmi-tədqiqat işləri

Bu bölümə daxil olan fənlərin öyrənilməsi nəticəsində tələbə 

bilməlidir:

· elmi tədqiqat işinin strukturunu,  metodlarını və problemi həll etmək imkanlarını;

· müasir informasiya texnologiyalarının tədqiqata tətbiqi yollarını;

· riyazi təhlil və statistika qaydalarını;

· tədqiqat nəticələrini sistemləşdirməyi və təsnif etməyi;

bacarmalıdır:

· tədqiqatı əsaslandırmağı; 

· tədqiqatın yerinə yetirilməsini planlaşdırmağı; 

· elmi-metodiki mənbələrdə tədqiqat probleminə dair məlumatların sistemləşdirilməsini; 

· tədqiqat işini aparmağı;

· tədqiqat nəticələrinin təhlilini aparmağı, qanunauyğunluqları aşkar etməyi və onları məruzə, referat, dissertasiya formasında əks etdirməyi;

· elmi tədqiqat və elmi-pedaqoji təcrübələrdə iştirak etməyi və onların nəticələrini təhlil etməyi;
· əsas tədqiqat nəticələrini təcrübədə tətbiq etməyi, onun səmərəliliyini yoxlamağı. 

	Kreditlərin ümumi cəmi
	120
	
	120
	


*Bütün bölümlərdə seçmə fənlər müvafiq səriştələrə (kompetensiyalara) uyğun ali təhsil müəssisələri tərəfindən müəyyənləşdirilir.
**İxtisaslaşmalar üzrə səriştələr (kompetensiyalar) və buna müvafiq fənlər ali təhsil müəssisələri tərəfindən müəyyənləşdirilir.

4.3. İx​ti​sa​s üzrə magistr təhsil proqramının yerinə yetirilməsi müddəti:

ümumi həftələrin sayı – 94 

o cümlədən:

- nəzəri təlim – 45 həftə
- təcrübələr (elmi-tədqiqat və elmi-pedaqoji) – 8 həftə

- imtahan sessiyaları – 15  həftə

- magistrlik dissertasiyasının hazırlanması və müdafiəsi – 12 həftə

- tətillər – 14  həftə 

5. Maddi-texniki, tədris bazası və kadr potensialı

5.1. Ali təhsil müəssisəsinin 060802 – Bədən tərbiyəsi və idman ixtisasının təhsil proqramına müvafiq hazırlanmış tədris planında nəzərdə tutulan fənlər üzrə dərslərin aparılması, təcrübələrin keçirilməsi və elmi-tədqiqat işlərinin yerinə yetirilməsi üçün müvafiq İKT ilə təchiz olunmuş kabinet və laboratoriyalar, kompyuter sinifləri, emalatxanalar və s. ilə təmin olunmuş maddi-texniki bazası olmalıdır. Təhsilalanların ali təhsil müəssisəsinin lokal şəbəkəsinə, internetə, məlumat bazalarına, elektron kitabxanalarına, axtarış sistemlərinə çıxışı təmin edilməlidir.
5.2. Fənlərin tədrisi, bir qayda olaraq, ali təhsil müəssisələrinin elmi dərəcəsi və ya elmi adı olan professor-müəllim heyəti tərəfindən aparılır. Bu fəaliyyətə həmin şərtləri ödəyən digər müəssisə və təşkilatlarda çalışan şəxslər cəlb oluna bilər. 

5.3. Magistrlik dissertasiyalarına elmi rəhbərlik, bir qayda olaraq, həmin təhsil müəssisəsində çalışan professor-müəllim heyətinin elmi adı və ya elmi dərəcəsi olan nümayəndələri və ya həmin şərtləri ödəyən digər müəssisə və təşkilatlarda çalışan şəxslər tərəfindən həyata keçirilir.
6. Tədris prosesinin forma və metodları

6.1. Magistrantın nəzəri təlimi və pedaqoji hazırlığı mühazirə, məşğələ, seminar, məsləhət, sərbəst iş, pedaqoji təcrübə və s. formalarda həyata keçirilir.
6.2. Magistr hazırlığı üzrə tədris prosesində şifahi şərh, müsahibə, interaktiv təlim, müstəqil iş, diskussiya, dəyirmi masa, illüstrasiya, tədqiqatçılıq, laboratoriya və praktik iş və digər metodlardan istifadə edilə bilər.
6.3. 060802 – Bədən tərbiyəsi və idman ixtisası üzrə magistr hazırlığında elmi-tədqiqat və elmi-pedaqoji təcrübələr nəzərdə tutulur (təcrübələrin məqsəd və vəzifələri ixtisasdan asılı olaraq müəyyənləşdirilir). Təcrübələr növündən asılı olaraq müvafiq təşkilatlarda, yaxud ali məktəblərin kafedra və laboratoriyalarında keçirilə bilər. 
7. Yekun dövlət attestasiyasına qoyulan tələblər və

qiymətləndirmə

7.1. Yekun dövlət attestasiyası magistrlik dissertasiyasının müdafiəsindən ibarətdir. Dissertasiyanın məzmununa, həcminə, strukturuna qoyulan tələblər və onun müdafiəsi qaydaları Azərbaycan Respublikası Təhsil Nazirliyi tərəfindən müəyyənləşdirilir.
7.2. Təhsilalanların biliyinin qiymətləndirilməsi Azərbaycan Respublikası Nazirlər Kabineti tərəfindən təsdiq edilmiş qaydalar əsasında həyata keçirilir.

7.3. Yekun Dövlət Attestasiyası nəticəsində məzunlara magistr ali elmi-ixtisas dərəcəsi və dövlət nümunəli diplom verilir.

